
GOUVÈNÈ CUOMO, LIDÈ MAJORITE SENA SKELOS, AK PREZIDAN ASANBLE SILVER ANONSE AKO 

ISTORIK SOU EKSPANSYON BANKDONE ADN 

Nouvo Lwa Ogmante aksè pou Tès ak Dekouvèt ADN pou Akize 

 

Gouvènè Andrew M.  Cuomo, Lidè Majorite Dean Skelos, ak Prezidan Asanble Sheldon Silver te anonse 

jodi a yon ako istorik ki pral fè New York tounen premye eta "ADN tout krim" nan peyi a, paske li pral 

mande yon echantiyon ADN nan men tout moun ki kondane pou yon deli oubyen zak kriminèl. Anplis, 

pwojè lwa ogmante bay plis aksè pou fè tès ak konparezon ADN avan ak apre kondanasyon an nan 

siskonstans apwopriye, ak tou dekouvet apre kondanasyon pou pwouve inosans yo.  
 

Gouvènè Cuomo entwodui lejislasyon sou Bankdone ADN lan kom poto mitan ajenda lejislatif 2012 li.  
 

"Se yon fè ki pwouve: ADN ede rezoud krim, jije koupab, ak pwoteje inosan an," te deklare Gouvènè 

Cuomo. "Pwojè lwa sa a pral pote gwo amelyorasyon nan kapasite lapolis la pou sekirize kominote nan 

New York ak pou bay jistis pou viktim krim vyolan, ak pou sa ki te kondane enjisteman. Pandan two 

lontan, yon fakte ki te limite kapasite nou pou rezoud krim atravè ADN se te lwa a pa te enkli tout krim. 

Nouvo lwa sa a pral korije erè sa yo. Mwen felisite Lidè Majorite Skelos ak Prezidan Silver pou wol 

deteminan yo jwe nan kesyon sa epi mwen remèsye manm Lejislati a paske yo te mete New York 

devan." 
 

Lidè Majorite Sena a, Dean G. Skelos te deklare: “ADN se ekivalan 21èm syèk anprent ak zouti ki pi 

puisan pou jwenn ak jije kriminèl epi pwoteje viktim. Sena a te goumen pou kreye Bankdone ADN lan epi 

mwen di bravo pou efo Gouvènè Cuomo, kominote kap aplike lalwa ak gwoup defans viktim yo pou 

ogmante li ak tout krim epi rann li pi efikas." 
 

Prezidan Asanble Sheldon Silver te deklare, "Lejislasyon sa a reyalize de objektif enpotan; li ogmante 

Bankdone ADN lan ak tout krim epi li bay aksè pi jis, pi egal pou fè tès ADN ak Bankdone pou moun ki te 

akize ak kondane pou krim enjisteman. Lè yon moun kondane enjisteman, vre asasen an rete lib epi li 

kapab komèt lot krim. Kidonk, anplis ogmantasyon Bankdone ADN pou ede idantifye vre kriminèl la, 

lejislasyon an pral, pou lapremye fwa, bay akize ki kondane enjisteman yo yon opotinite jis pou pwouve 

inosans yo. Epitou, ekspansyon Bankdone ADN lan pral ede New York gen plis sekirite epi pral bay yon 

zouti enpotan pou aplikasyon lalwa. Mwen remèsye Gouvènè Cuomo pou wol detèminan li te jwe nan 

kesyon enpotan sa a." 

Senatè Steve Saland te deklare, "Aktyèlman, se pa tout krim oubyen deli ki egzije priz echantiyon ADN. 

Ekspansyon an patikilyèman enpotan lè etid yo montre moun ki komèt krim grav te souvan komèt lot 

krim ki enkli deli mwen grav. Lejislasyon sa a pral bay yon zouti puisan pou fèmen krim ki pa te rezoud ak 

prevni plis krim, pandan lap bay mwayen pou yon moun ki te kondane enjisteman jwenn libete l oubyen 

pou yon sispèk elimine. Mwen apresye efo Gouvènè a ak Asanble a pou reyalize yon ako sou pwojè lwa 

sa a." 
 

Manm asanble Joseph R. Lentol te deklare, "Ekspansyon Bankdone a pral ede rezoud plis krim.. Pwojè 

lwa sa a, lè li otorize tribinal yo gen plis aksè ak tès ADN ak konparezon Bankdone, dwe ede tou redui ka 

jijman ak kondanasyon enjis. Moun ki kondane enjisteman pini enjisteman. Viktim lan gen yon fo 

santiman sekirite epi reviv krim lan yon dezyèm fwa lè verite a soti.  Nou tout menase lè vre asasen an 

rete lib pou komèt lot krim. Lejislasyon an franchi etap enpotan pou ede prevni kondanasyon enjis 

pandanke expansyon Bankdone ADN lan ap ede lapolis retire kriminèl yo nan sikilasyon. Mwen salye 

gwo travay Gouvènè a." 
 

Akè sa a enkli refom sa yo nan sistèm penal la: 

• Ekspansyon "tout Krim ADN”: Lejislasyon an pral rann New York premye eta nan peyi a ki 

ogmante Bankdone ADN li si tèlman, yon refom ki pwomèt pou rezoud milye krim ak prevni 

milye lot. Depi lansman li nan lane 1996, Bankdone ADN New York la te yon zouti puisan pou 

prevni ak rezoud krim ‐ ki enkli plis pase 2.900 kondanasyon‐ ak pwouve inosans, ki enkli 27 

moun libere ak yon kantite ilimite sispèk ki te blanchi byen vi pandan ankèt.  

 

Avan sa, lwa eta a te pèmèt sèlman yo pran ADN nan 48 pousan akize ki te kondane pou 

yon krim penal. Pami eksklizyon yo, te gen plizyè krim statistik te montre yo te prekisè 

zak vyolan. Sa ki rive, Eta New York la te rate gwo opotinite pou prevni soufrans initil kay 

viktim krim epi te echwe pou jwenn yon zouti puisan ki ka sèvi pou libere inosan an. 

• Pi Gwo Aksè pou Sèten Akize Penal Fè Tès ADN: Lejislasyon sa a pral pèmèt akize nan sèten ka 

kriminè fè tès ADN avan jijman pou pwouve inosans yo. Anplis, nan sikonstans apwopriye akize 

ki kondane apre li te pleade koupab pral otorize pou fè tès sa a.. Ansanm, refom sa yo pral ede 

akize inosan yo pa akize oubyen, si yo kondane apre yo finn plede, yap kapab pwouve inosans 

yo.  
 

• Pi Gwo Aksè pou Dekoukri Sèten Akize Kriminèl Apre Jijman: Nan kèk sikonstans, akize kapap 

chèche dekouvri byen ak lot materyèl pou pwouve inosans yo apre kondanasyon yo. . Dekouvèt 

sa a pral bay tribinal yo prèv nesesè pou jwenn yon bon desizyon sou reket akize a pou 

reparasyon sa a.  

